KURRIKULU MOTAK HELBURUARI DAGOKIONEZ:

1. Planifikaziorako. Lehenengo mota honek irakaskuntzako proiektuari egiten dio erreferentzia eta ikaskuntza-irakaskuntza prozesu osoaren antolamendu funtzional bat dela esan dezakegu. Kurrikuluko osagaiei eta  jarraitu beharreko sekuentzia/prozesuari buruzko gogoeta sustatzen du, ondorioen aurreikuspena indartzen du eta baita emaitzen balorazioa ere.

2. Ikerketarako (Erregulaziorako). Aurrekoarekin konparatuz, bigarren mota honek planteamendu errealagoa dakar. Planifikazioa hipotesi eta usteetan oinarritzen den bezala, ikerketarako kurrikuluak benetan egiten ari garena aztertzeko eskema eskaintzen digu, geletan eta egunerokotasunean gertatzen ari dena hartzen baitu oinarritzat. Honek, prozesuaren egokitasuna neurtzeko balioko digu, funtzionatzen duten gauzak mantendu eta akatsak gainditu eta hobetzeko aukera emango baitigu.

Bi diseinu kurrikular hauek bateraezinak ez direla azpimarratu behar da, alderantziz, elkarren beharra dutela esan beharko genuke. Izan ere, aurre-planifikazio bat beharrezkoa da eta baita prozesuaren jarraipen eta etengabeko ebaluazio bat ere; gure helburu eta planak betetzen doazen konprobatzeko.
